
Ekainak 4

Art Thinking saioa: enpresa-estrategia paregabea: sormena lagun.

Negozioari ikuspuntu ezberdin batetik begiratzea

Ekainaren 4ko Getxo MEETING saioan beste era batera lan egin genuen: ohiko
programaren egituratik atera ginen eta Getxophoton ikusgai jarritako irudien bidez
aztertu genituen gure negozioak.

Argazkiek abiapuntu gisa balio izan ziguten gelditzeko, behatzeko eta geure buruari
galderak egiteko.

Irudi bakoitzak iradokitzen zigunetik abiatuta, hizpide izan genituen gure proiektuak,
gure zalantzak, gure desioak eta, baita ere, gu geldiarazten gaituen hori.

Negozioari sakonago begiratzeko galderak

Saioan zehar zenbait galdera egin genituen, eta horiei esker zehaztu ahal izan genuen
pertsona bakoitzak zer nahi duen, zer behar duen eta zer aktiba dezakeen bere ibilbide
profesionalean.

Hona hemen topaketa bideratu zuten galderetako batzuk:

e Zer nahi dut nire negoziorako?

e Zer behar du nire negozioak?

e Zein da nire negoziorako nahi dudanaren eta hori egiteko geldiarazten nauten
beldurren arteko tentsioa?

e Zer tresna dauzkat eskura helburu horiei heltzeko eta helburuok lortzeko?

Galdera horien bidez alderdi estrategikoarekin konektatu ahal izan genuen, baina baita
alderdi pertsonalarekin ere. Negozioak hazi egin daitezkeelako gauzak argi ditugunean,
konfiantza dugunean, erabakiak hartzeko gaitasuna daukagunean eta gure
proiektuarekiko daukagun jarrera egokia denean.

Nahi dudanaren eta geldiarazten nauenaren arteko tentsioa

Aipatu genituen gai nagusietako bat izan zen tentsioa egoten dela gure negoziorako
nahi dugunaren eta pauso jakin batzuk ematean sortzen diren beldurren artean.

Batzuetan badakigu nora jo nahi dugun, baina zalantzak agertzen dira: ea momentu
egokia den, nahikoa baliabide izango ote ditugun, aldaketari aurre egin ahalko diogun,
erabakia zuzena izango ote den edo nahi dugun emaitza lortuko ote dugun.

Saioan ulertu genuen tentsio hori ere prozesuaren parte dela. Ekiteak, proiektu bat

aurrera eramateak edo lan-jarduera bat sustatzeak galdera irekiak dakartza. Gakoa da
galdera horiek aurrera egiten laguntzea, eta ez bidea oztopatzea.

Jada eskura ditugun tresnak

Arreta berezia jarri genuen pertsona bakoitzak bere helburuak lortzeko dituen
tresnetan.

Batzuetan falta zaizkigun gauzetan pentsatzen dugu, baina saioan zehar ikusi genuen
garrantzitsua dela jada eskuragarri daukaguna ere ikustea: esperientzia, intuizioa,
aztertzeko gaitasuna, sektorearen ezagutza, sormena, entzuteko gaitasuna,
kontaktuak, aurretik ikasi dugun guztia edo gauzak egiteko modu berriak probatzeko
gogoa.

Ikasi genuen ez dugula zertan dena argi izan aurrera egiteko. Askotan nahikoa izaten
da eman dezakegun hurrengo pausoa identifikatzea eta aurrera goazen heinean bidea
egokituko dela sinestea.

Zer ikasi genuen?
Zenbait gauza ikasi genituen saioan:

e Ziurgabetasuna negozio bat eraikitzeko eta hazteko prozesuaren zati naturala
dela.

e Zerbaitek funtzionatzen ez duenean, ez dugula zergatia etengabe galdetu
behar: energia hori gauzak aldatzera bideratu behar dugu.

e Gure negozioari beste ikuspegi batzuetatik begiratu behar diogula; izan ere,
batzuetan irudi batek, elkarrizketa batek edo ondo formulatutako galdera batek
aukera berriak ekar ditzake.

Saioak balio izan zigun zenbait zenbait kontuz ohartzeko, pentsatzeko eta
partekatzeko. Era berean, azpimarratu genuen negozioek estrategia behar duten
moduan, gelditzeko espazioak ere beharrezkoak direla, zer nahi dugun, zer behar
dugun eta zein erabaki hartzeko prest gauden berrikusi ahal izateko.

Getxo MEETING berriz ere profesionalen arteko topagunea izan zen, non pertsona
bakoitzak bere ikuspegia, bere unea eta bere galderak ekarri ahal izan zituen. Eta
hortik abiatuta, elkarrekin partekatutako ikaskuntzak eraiki genituen.

Sareetarako mezuak

Ekainaren 4ko Getxo MEETING ekitaldian, gure negozioak aztertu genituen Getxophoto
jaialdiko irudietatik abiatuta, eta zer nahi dugun, zer behar dugun eta zerk geldiarazten
gaituen galdetu genion geure buruari.

Getxo MEETINGen azken saioak ziurgabetasun egoeretan konfiantza izatera bultzatu
gintuen, baita zalantzaren energia ekintzara bideratzera ere, gauzak ondo atera

daitezen.

Getxophoto erakusketako argazkien bidez eztabaidatu genuen gure negozioei buruz,
gure desioei buruz, gure beldurrei buruz eta aurrera egiteko jada eskura ditugun

tresnei buruz.

